
PROCOPII



diversorio iampridem fractas. Proxime latus urbis occidentale saepe irruit
torrens, ibique viam prorsus praecludit. Eo loci pontem veteres fecerant. 
Is, tempore progrediente, non sustinens torrentis impetum (quippe male 
positus structusque fuerat) undis violentis succubuit, illisque abreptus abiit, ne
vestigio quidem relicto ubi ante extiterat. Ibidem Iustinianus Aug. pontem
alterum eduxit in altitudinem tantam ac latitudinem, ut ille vix multesima
huius pars fuisse videatur. Hic, quando torrens inflatus murmurat, longe
ipso editior, transitum tutissimum praebet. 

Nicomediae Antonini thermas instauravit: quarum praecipua pars 
collapsa, spem magnitudine operis adimebat, fore ut aliquando resurgeret. 
Magnus fluvius, quem hodie Sangarin vocant, cursu violentissimus, in medio
profundus admodum, latitudineque aequoreus, nunquam post homines natos
pontem subiit: sed scaphis pluribus connexis, tegetisque instar inter se aptis, 
audent transgredi pedites, ut quondam Medorum exercitus Hellespontum
transiit, Xerxis metuens indignationem. At res non vacat periculo. Nam
saepe flumen, scaphis omnibus abreptis cum nexibus, transitum viatoribus

